299 ОДГОВОРИ ЗСРРК ВАРДАР – Кире Ивановски
Член 5

(Поделба на риболовните води) 

Членот 5 да гласи: Риболовните води се делат на риболовни подрачја , риболовни зони, риболовни ревири и рекреативни зони.

Да има три риболовни подрачја: Охрид, Преспа и Дојран

Образложение: Да остане истата поделба на риболовните води како во предходниот закон.

Не се прифаќа. Старата поделба не е земена во предвид во предлог текстот, ова е нова поделба , согласно искуствата од земјите во регионот.
Одговор: Не се прифаќа. Со овој текст на законот риболовни подрачја се сите риболовни води на кои може да се врши комерцијален и да се организира рекреативен риболов. Определувањето на риболовните зони и рекреативните зони (ревири) на овој начин е многу појасно и согласно искуствата од земјите во регионот. 

Член 12
(надоместок) 

Висината на надоместокот од член 11 став 5 на овој закон е највисоката постигната вредност на електронската аукција определен во договорот за користење.

Без оглед на остварените средства од продадените дозволи, надоместокот од член 11 став 5 на овој закон за рекреативен риболов кој треба да се уплати не може да изнесува помалку од 30.000,00 денари на годишно ниво.

Одговор: Не се прифаќа. Согласно направените анализи, здружение кое би се јавило на концесија би требало да има членство и да продава доволен број на дозволи од кои ќе оствари приход доволен за плаќање на концесија од најмалку 30.000,00 денари на годишно ниво. Инаку, износот за надомест на концесија на годишно ниво соодветсвува на просечна месечна плата во РСМ, односно не е висок. 

Член 15

(Комисија за спроведување на постапка)

Постапката за доделување на рибите и другите водни организми на користење ја спроведува Комисија за спроведување на постапка за користење на рибите и другите водни организми (во натамошниот текст: Комисијата) формирана од министерот, а за заштитените подрачја правното лице кое управува со заштитеното подрачје. 

Комисијата од став 1 на овој член се состои од претседател, заменик претседател и најмалку четири члена и нивни заменици од органите на државната управа од областа на: земјоделството,  економијата, финансиите, животната средина.

Ставот 2 се надополнува после зборот животна средина и Македонска Риболовна Федерација или поголемо здржение.
Одговор: не се прифаќа. Во работата на комисијата која ја спроведува постапката не може да учествуваат рекреативни риболовци кои се потенцијални корисници на рибите поради судир на интереси. Во следниот став е дадена можноста: Во работата на Комисијата може да учествуваат надворешни стручни лица, без право на глас. 

Член 19

(Банкарски гаранции)

Во став 4 , банкарската гаранција од 30.000,00 денари да биде 10.000,00 денари.

Образложение: Износот е многу висок.

Одговор: Не се прифаќа. Банкарската гаранција за квалитетно извршување на договорот изнесува колку и најмалиот утврден годишни износ на надомест.

Член 20

(Право на учество) 

Ставот 3 да се измени: Учество на тендерот да имаат право Здруженија и др. Правни лица кои ќе се регистрирани за дејноста туризам.

Образложение: Ова ќе придонесе збогатување на рибниот фонд, за конкретната вода која ќе ја посетуваат рекреативни риболовци – туристи и ќе биде многу привлечна како и многу богат рибен фонд со реален профит.

Одговор: Не се прифаќа. Со предложеното решение во законот се даваат еднакви услови како за субјектите регистрирани согласно Законот за трговските друштва и Законот за здружанија и фондации. Со образложението не е поткрепено барањето. Сите корисници е обврзани да работат на збогатување со рибниот фонд“ преку порибување. 

Член 25

(Електронска аукција)

Во ставот 9 да се измени износот на понудените 100% на 50%

Образложение: Ако износот е над 50% од годишната дозвола концесионерот не ќе биде во ситуација да ги исполни целосните обврски кон договорот.

Одговор: Не се прифаќа. При лицитирањето Понудувачот сам оценува и одлучува колку проценти ќе понуди и колку средства му се доволни за непречено вршење на концесиската дејност.

Член 36 

(заштита)

Корисниците на рибите и другите водни организми физичката заштита на рибите и другите водни организми во риболовните подрачја ја вршат со вработени лица кои поседуваат уверение за положен испит за рибочувар на кои им издаваат легитимација за рибочувар.

Во став 1 покрај вработеното лице да има и ангажирани рибочувари волонтери со положен рибочуварски испит и ќе ги имаат истите овластувања како ивработениот.

Образложеие: Со ова ќе се постигне поголема заштита на рибниот фонд со што ќе има зголемен број на ангажирани лица во заштитата.

Одговор: Не е забрането да има волонтери кои ќе помагаат, но не може да има исти овластувања како рибочуварот. Доколку е потребен поголем број на рибочувари, потребно е да ги вработат и ќе имаат исти овластувања.

Член 38

(Испит)
Во ставот 3 и 4 во именуваниот текст од овие два става се надоплонува со 1 член од МРФ. Имено да бидат 2 од МЗШВ, 1 од ДИЗ, 1 од научна установа, 1 од МРФ.

Одговор: Не се прифаќа. Во членот веќе е предвидено во комисијата член да биде претставник од научна или образовна институција. Не е јасно која би била улогата на членот од МРФ. Останатите членови на комисијата се надлежни за одредена област за која се проверува знаењето на кандидатите во текот на испитот. „Познавање на проблематиката  теренот на риболовните ревири и зони“ не е област за проверка на знаењето за време на испитот.

Член 40

(Легитимација за рекреативен риболов)

Ставот 4 да се измени и тоа:

· Во висина од 20% наменети за порибување

· Во висина од 20% наменети за риболовна контрола

· Во висина од 60% наменети за програмските  активности на годишни ниво на МРФ

Обрзложение: Со новиот закон се зголемени активностите и обврските на МРФ со што ќе се трошат поголеми проценти не само за издавање на легитимацијата туку и требувањето на годишните дозволи за сите концесионери и за што се потрбни 2 лица вработени. 

Одговор: Не се прифаќа. Токму затоа дека МРФ има одредени активности, затоа е предвидено 20 % од изност на легитимацијата да бидат наменети за надомест на трошоци за издавање и продолжување на легитимацијата.

Член 41

(Дозвола за рекреативен риболов)

Рекреативен риболов се врши со дозвола за рекреативен риболов.

Дозволата за рекреативен риболов може да биде:

· државна - годишна за сите рекреативни зони (ревири) во Република Северна Македонија, со исклучок на атрактивните зони; 

Се дополнува: Дозволата за рекреативен риболов да важи за сите рекреативни зони и ревири како и на риболовните води каде нема концесија

Да се брише од ставот 2 алинеа 3 годишна за атрактивнa зонa и за нејзе да се издава дневна дозвола

??

Одговор: Се прифаќа
Член 43

(издавање на државна дозвола)

Државната дозвола - годишна за сите рекреативни зони и рекреативни ревири во следниов начин: 

· 70% во Буџетот на Република Северна Македонија и 

· 30% на сметка на Корисниците на рибите и другите водни организми за рекреативен риболов на територијата на општината каде што живее сопственикот на дозволата.

Во  став 3 предлагаме да остане дадениот предлог од 70% и 30 % со препорака да 3% од годишната дозвола им се исплаќа на најпосетените рекреативни зони од страна на риболовците. Износот од 3% да се биде обврзувачки од страна на издавачот на годишната државна дозвола по константираните евиденски листи на месечно ниво. 

Одговор: Не се прифаќа. Средствата во износ од 70% од Буџетот на РСМ се распределуваат (се враќаат) на корисниците преку годишните програми за финансиска поддршка за порибување на риболовните води и дополнителна заштита на рибите на кој директно и индиректно е овозможено е корисниците на рибите и другите водни организми да добијат финансиска поддршка. Воедно, 30% од износот е веќе утврдено да се уплаќа на Корисниците на рибите и другите водни организми за рекреативен риболов на територијата на општината каде што живее сопственикот на дозволата. Предлогот 3% да се уплаќа на здружението каде претежно риболови не е воопшто применливо бидејќи не може да се предвиди.
